
                                   Абстракт  

Зерттеудің мақсаттары мен міндеттері. Мұқағали шығармаларындағы туған жер тақырыбына жазылған өлеңдерін оқи отырып,ақынның атамекен туралы лирикасын талдау-жұмыстың басты мақсаты.Осы мақсаттарды орындау үшін төмендегідей міндеттер белгіленді:  -Мұқағали шығармаларындағы туған жер көріністерін сипаттайтын өлеңдерді анықтау;
-туған жерге байланысты жазылған өлеңдерін оқып зерделеу. 
Жұмыстың барыстары мен кезеңдері: Бұл тақырыпты қолға алмас бұрын облыстық Ж.Молдағалиев атындағы  әмбебап кітапхана,Х.Есенжанов атындағы балалар мен жасөспірімдер кітапханаларына барып, картотекалардан М.Мақатаев өмірі мен шығармашылығына байланысты журнал, газеттердегі әдеби сын мақалалар, естеліктер, ғылыми-танымдық материалдар тізімін анықтап, олармен таныстым.
     Зерттеудің әдіс-тәсілдері: Зерттеу жұмысында әдеби-көркемдік талдау, баяндау тәсілдері қолданылды.                                                                                  Зерттеудің теориялық және әдістанымдық негіздері: Жұмыстың теориялық және әдістанымдық негіздері ретінде ақынның төл шығармалары жинақтары « Жырлайды жүрек» («Жазушы», Алматы -1989ж.) «Шолпан»(«Жалын», Алматы-1984ж. ), әр түрлі басылымдардағы ғылыми-танымдық мақалалар, әдеби сын талдаулар, естеліктер басшылыққа алынды.        Зерттеудің ғылыми жаңалығы: Зерттеу барысында ақынның туған жер, атамекен тақырыптарына жазылған өлеңдерінің тәрбиелік мәні оқушы көзқарасымен талданды. Ақын шығармаларын ғылыми тұрғыдан тануға мүмкіндік жасалды.                                                                                                Қорытынды. Зерттеу жұмысында талданған Мұқағали ақынның туған жер тақырыбындағы өлеңдерінің қазақ халқы өмірінен алатын маңызы анықталды. Жинақталған материалдарды әдебиет, тіл сабақтарында пайдалануға болады. Жұмыста зерттелген мәселелер Мұқағали Мақатаев шығармаларындағы туған жер туралы түсінігімізді толықтыра түседі. 
                                                        Кіріспе 

 Зерттеу жұмысының өзектілігі:Шын дарын өз заманының шындығын шығарма арқауына айналдырып,халық көңіліне ұялатса,ол мәңгі өмір сүреді.Оны Мұқағали ақынның поэзиясынан танып көруге болады.Қазақ елінің тәуелсіздік алған кезеңінде Мұқағали Мақатаев мұрасына бұрынғыдан әлдеқайда басым жаңаша көзқарас қалыптасты.Ол білікті,парасатты ақын ретінде жыр әлемінде өз ойын,өз шындығын,жүйелі көркем тілмен ақындық биік тұрғыдан тұтас шеберлікпен жырлай білді,осыған байланысты ақын өлеңдеріндегі туған жер көріністерін зерттеу нысанасы ретінде қарастыру туындайды.

Зерттеудің нысаны;Мұқағали Мақатаев шығармаларындағы туған жер,атамекен туралы өлеңдерге әдеби көркем талдау жасап, олардың тәрбиелік мәнін ашу.
Зерттеу жұмысының құрылымы: Жұмыс кіріспеден,негізгі,қорытынды  бөлімнен және пайдаланылған әдебиеттер тізімінен тұрады.  Мұқағали туындылары түгенделіп,байыпты зерттелген сайын ақын рухы бізге жақындап,бізді барған сайын өзіне баурап алатыны-ақиқат.Ана тіліміз ұлтымыздың ұйытқысы болып отырған бүгінгі таңда ақын өлеңдерінің маңызы ерекше.
М.Мақатаев шығармаларының зерттелуі
    М.Мақатаев шығармаларының зерттелуі жайында сөз болғанда Ә.Тәжібаевтің алғашқы сәт -сапар тілеген мақсатынан бастап Мұқағали шығармашылығы әдеби сын назарынан тыс қалған жоқ.Қ.Алпысбаевтың  '' Мұқағали өрнегі“зерттеуі,естеліктері мен ''Мұқағалидастан''кітаптары шықты.М.Мақатаевтың өмірі мен шығармашылығын арнайы ғылыми тұрғыда зерттеу соңғы он бес жыл ауқымында ғана басталды.Жеке ғылыми зерттеулер де бой көтере бастады.А.Қазанбаеваның «М.Мақатаев лирикасының лексика-грамматикалық ерекшеліктері»,Н.Бекееваның «Қазақ поэзиясындағы қаһармандық рух пен трагедиялық ахуал»,Х.Күрленбайдың «М.Мақатаевтың ақындық шеберлігі»еңбектері мен Б.Бекманованың «М.Мақатаев лирикасының ұлттық сипаты»кандидаттық жұмыстарын атауға болады.Осылар арқылы Мұқағалитанудың бұлақ көздері ашылды.Мұқағали туындылары түгенделіп,байыпты зерттелген сайын ақын рухы бізбен тілдескендей болып,бізді өзіне тартатыны белгілі,осылайша ақынның рухани өмірі жалғасын таба бермек.Алайда Мұқағали поэзиясы бірыңғай көркемдік жүйе тұрғысынан қарастырылған жоқ. Мен өзімнің ғылыми жобамда ақын өлеңдеріндегі туған жер көріністеріне тоқталып,өлеңдерді тақырыптық жағынан жіктеп талдауға тырыстым.                                                                                                                   2. Мұқағали шығармаларындағы туған жер көріністері                                                                       М.Мұқағали  есімі-бұл бүкіл  қазақ қауымына таныс есім. Халқымыз өзі жоқ болсада ақын өлеңдерінен нәр алады,сүйіспеншілікпен қарап құрметтейді.Ақын біраз өлеңін туған жер көріністеріне арнады.Олар:«Сарыжайлау»,«Жетісу»,«Таудай болғым келеді»,«Ақынның ауылы»,«Отан»,«Алматының аспаны» ,«Беташар» ,«Сәуір айы»,«Қазақстан» ,«Ауылыңа бір келгенде» ,«Бабаларым,рахмет сендерге!» ,«Түнгі Алматы»,«Тың көтерген ұлдарға»,«Қазақ жері», «Сахараның шұбырған түйелері» және т.б.Осы аталған өлеңдерін тақырыптық жағынан жіктесек,оларды :отаншылдық,әлеуметтік-тұрмыстық,философиялық деп үшке бөлуге болады.Отаншылдық тақырыбына жазылған «Бабаларым,рахмет сендерге!» өлеңін талдап көрелік:

«Бабаларым,Рахмет сендерге!

Бабаларым болмасын деп көр кеуде,

Қобызыңмен қосып ән мен тіл бердің,

Өмірге мен мылқау болып енгенде...

Сөйле,Моцарт,менің Ана тілімде!Сөйле,Данте менің Ана тілімде»(«Жырлайды жүрек»182-183б.)-деп,ақын бабаларының ұрпаққа деген өсиет үлгісі өнер арқылы жеткенін,ата-бабаның өмірі,салты көшпелі болғанымен рухани болмысы көшпелі болмағанын кейінгі ұрпаққа үлгі етеді.Өз халқының мәдениеті терезесін әлемдік мәдениеттің озық үлгілерімен тең суреттеуін ақынның туған еліне сүйіспеншілігі деп білеміз. Немесе:

        «Пай!Пай!Пай!Киелі неткен жер,

         Батырлар дүрілдеп өткен жер,

         Тұлпарлар дүбірлеп төккен жер,

         Ғашықтар бір-бірін өпкен жер.

         Сарылып сал-сері кеткен жер,

         Бас иіп,иіскеп топырағын,

        Тағзым жасамай өтпеңдер»(«Шолпан»ж.1-27-б.)-деген өлең жолдарынан ұлттық болмысты,психологияны,көзқарасты бейнелеудегі өзіндік ерекшелігін байқаймыз.
«...Айналайын!

Атамекен,Ақ мекен!

Қандай қазақ іздеп сені тапты екен!

Туған өлке тәтті екен ғой,

Тәтті екен!».Бұл өлең жолдарында ақынның туған жерге деген махаббаты шексіз екенін көріп,ақынмен бірге туған өлкенің ұлылығын сезінеміз.Мұқағали Мақатаев мәңгі адамзат тақырыбын жырлады.Ол махаббат пен қасіретті қозғап,болмыстың жалғандығы,әлемнің әсемдігі туралы толғады.«Жұмыр жердің қай түкпіріне барсақ та Мұқағали алдымыздан шығады»,-деп Оразақын Асқар ағамыз айтқандай,Мұқағали мұрасы мені өте қызықтырады.Мұқағали –мәңгілік тақырып.

 Қорытынды :Мұқағали өлеңдерін сүйіп оқымайтын қазақ жоқ.Соншама әсерлі жырлары менің де жүрегімді жаулап алды .Ақынның қалам тартпаған  тақырыбы қалмапты.

«...Көзі тірісінде есімі қалың жұртшылыққа бүгінгідей танымал болмағанымен, арамыздан өзі кетіп,көзі жұмылғасын ақын жырлары су көрмеген құмайт даладай табиғилықтың бәріне сусаған халықтың тіршілік нәріне,күнделікті керегіне айналды.Арқа мен Алтайға,Атырау мен Ақжайыққа барсаң да алдыңнан Мұқағали шығады.Мұнайшы да Мұқағали әнін салады, балықшы да,малшы да Мұқағали жырымен айта алмай жүрген ойларын жұртқа естіртеді.Қатонқарағайда қалған қарындасының сағынышы ма,дауылы Махамбет боп дауыстаған құм Нарындағы ақын жанды бауыры ма,Асан Қайғы ару анасының ізінен өнген Шардаралық шарқ ұрған шағаласы ма,бұлттары өлең боп көшкен Оқжетпестің көк тасты қиясындағы қарағайы ма,әйтеуір бәрі Мұқағали болып сөйлейді.Мұқағали болып ән салады.Бұл-біреудің бұйрығымен немесе жарлығымен келер ықылас емес.Бұл-атағымды шығарамын деп қол жиып,елдің мұңын айтқансып көсемситіндерге тән жалған даңқ,жалтақ абырой емес.Бұл-халықтың бойына сіңіп,қапас қуыста демің тартылғанда төбедегі нүктедей сызаттан келген тынысыңды кеңейтер таза ауа секілді құдірет.Нағыз өнер құдіреті деген де осы. »,-деп асыл апамыз Фариза Оңғарсынова өз естелігін жазды.Мұқағали-бүгінгі күні елі сүйіп оқитын,елі іздеп жүріп оқитын ақындарымыздың бірі.Шағын ғылыми жұмысымда ақын өлеңдерін өзгеше қырынан зерделеуге талпындым.Қорыта келе,бұл жұмысты қазақ тілі мен әдебиеті сабақтарында,сыныптан тыс шараларда қолдануға болады.

